
Rapport etter tilsyn hjå Sjøtroll Havbruk AS - Flatråker 
Kontrollnummer: 2024.315.I.SFVL 

Denne rapporten gjeld tilhøve som vart funne på tilsyn den 16.10.2024 med Sjøtroll Havbruk AS 
(organisasjonsnummer: 929 363 833) sitt landbaserte akvakulturanlegg på lokaliteten Flatråker 
(4616.0030.01). 
 
Rapporten har følgjande delar: 

• Del 1: Resultatet av tilsynet 
• Del 2: Statsforvaltaren si vurdering og grunngjeving  
• Del 3: Informasjon om tilsynet 
• Del 4: Annan informasjon 

Del 1: Del 1: Resultatet av tilsynet 
Denne delen gir ei oversikt over resultatet av tilsynet og kva de må gjere innan gitte fristar.  
Nærare omtale er gitt i del 2.    
 

Statsforvaltaren fann avvik som de må rette snarast 
Statsforvaltaren fann følgjande avvik på tilsynet: 

• Avvik 1: Verksemda har brote ramma for utsleppsløyve  
 
Avvik er manglande etterleving av krav fastsette i eller med heimel i lov. 
 
Sjøtroll Havbruk AS må snarast rette opp avvik. De må sende Statsforvaltaren ei skriftleg 
tilbakemelding innan 01.02.2025, som viser korleis de har retta avvik, og eventuelt ein tidfesta 
handlingsplan for å rette det som står att.  
 



 

Kontrollnummer: 2024.315.I.SFVL 
2

De må betale gebyr 
Sjøtroll Havbruk AS må betale eit gebyr på 50 400 kr for tilsynet. 
 

Vi ber om tilbakemelding frå dykk på e-post 
Vi ber om at de sender all skriftleg tilbakemelding til sfvlpost@statsforvalteren.no og merkar e-
posten med saksnr. 2020/9346.    
 

Del 2: Statsforvaltaren si vurdering og grunngjeving  

Avvik 1: Verksemda har brote ramma for utsleppsløyvet  

Dette er eit avvik frå følgjande krav gitt i regelverket 
Utsleppsløyvet datert 3. april 2000, jf. ramme for utsleppsløyvet.  
Internkontrollforskrifta § 5, andre ledd punkt 7.  
 

Om krava 
Verksemda har løyve til ein årleg produksjon av inntil 2,5 millionar setjefisk à 100 gram, 250 tonn 
fisk, med forbruk av 250 tonn fôr. I 2022 fekk verksemda etter søknad dispensasjon frå 
Statsforvaltaren til å nytte 10 tonn meir fôr enn ramma i løyvet.  
 
Internkontrollforskrifta gir reglar om kva det systematiske HMS-arbeidet hos verksemda skal 
omfatte, og kva som skal dokumenterast skriftleg. Internkontrollforskrifta § 5 krev at verksemder 
skal ha ein internkontroll som er tilpassa verksemda sin art, aktivitetar, risikoforhold og storleik. 
Internkontrollen skal dokumenterast i den form og det omfanget som er nødvendig. I tråd med 
internkontrollforskrifta § 5 punkt 7, skal verksemda iverksette rutinar for å avdekke, rette opp og 
førebygge brot på krav fastsett i, eller i medhald av, helse- , miljø- og tryggleikslovgivinga. 
 

Observasjonar på tilsynet og vår vurdering 
Verksemda har brot på ramma i løyvet for årleg produksjonsmengd av fisk. Årsrapporteringa frå 
verksemda for 2019 til 2023 viser at produksjonen av fisk har vore høgare enn 250 tonn per år (4-19 
% over) dei siste fire åra. I 2020 og 2022 var fôrmengda også over 250 tonn (3-10 % over).  
 

År Produksjon av fisk Fôrforbruk Fôrfaktor 
2023 259 004 227 176 0,88 
2022 292 378 257 526 0,88 
2021 280 662 240 965 0,86 
2020 297 814 274 217 0,92 
2019 230 593 214 293 0,93 

 
Verksemda har i sin internkontroll registrert avvik på fôrmengda i 2022 og hatt kontakt med 
Statsforvaltaren om dette, men internkontrollen har ikkje fanga opp at det også har vore brot på 
løyvet sine grenser for produksjon av fisk. 

mailto:sfvlpost@statsforvalteren.no

Utsleppsløyvet til det enkelte anlegg er tufta på dei opplysningane som vart gitt i søknaden og på det 
kunnskapsgrunnlaget som låg føre då løyvet vart gitt. Vi presiserer at det er verksemda sitt ansvar å 
innrette seg etter løyvet, eller eventuelt søke om endring av løyvet, dersom dei ønskjer å endre på 
rammene eller vilkåra som er sette.   
 

Vedtak om gebyr 
Statsforvaltaren vedtar at Sjøtroll Havbruk AS må betale eit gebyr på 50 400 kr for tilsynet. Dette 
svarer til sats 1 for tilsyn av inntil ein dags varigheit og er gitt på bakgrunn av vår ressursbruk. 
Vedtaket er gitt med heimel i forureiningsforskrifta § 39-7. 
 
De vil få tilsendt ein faktura frå Miljødirektoratet for innbetaling til statskassa.  
 
Statsforvaltaren er pålagt å ta gebyr for tilsyn på forureiningsområdet. Gebyret skal dekke kostnader 
med førebuing, gjennomføring og oppfølging av kontrollen. Vi viser til varsel om gebyr som vart gitt 
på tilsynet, og til forureiningsforskrifta kapittel 39 for ytterlegare informasjon om innkrevjing av 
gebyr til statskassa. 

De har rett til å klage 
De har rett til å klage på vedtaket. Retten til å klage er gitt i forvaltningslova kap. VI. Ein klage bør 
grunngjevast skriftleg og skal sendast til Statsforvaltaren seinast tre veker etter at de fekk dette 
brevet. Ein eventuell klage vil ikkje få oppsetjande verknad, og gebyret som er fastsett må betalast 
inn. Dersom klagen vert tatt til følgje, vil for mykje innbetalt beløp bli refundert.  
 

Del 3: Informasjon om tilsynet 

Gjennomføring av tilsynet 
Tilsynet er gjennomført for å kontrollere om gjeldande krav som er fastsette i eller med heimel i 
forureiningslova, vert haldne. Vår heimel for å føre tilsyn er forureiningslova § 48. Rapporten gir 
ingen fullstendig tilstandsvurdering av Sjøtroll Havbruk AS sitt miljøarbeid eller miljøstatus. 
 
Tilsynet er del av ein nasjonal tilsynsaksjon med landbaserte akvakulturanlegg og er ein del av 
Statsforvaltaren sitt risikobaserte tilsyn. 
 

Frå Statsforvaltaren deltok: Kontaktperson hos verksemda: 
• Toril M Mulen 
• Hedda Dugstad Østgaard 

 

• Alf Inge Kleppe 

 
 

Anlegg  
Følgjande av Sjøtroll Havbruk AS sine anlegg vart kontrollerte under tilsynet:   

• Lokalitet 13826 Flatråker / Flatråker, matfisk og settefisk (4616.0030.01) 

Tema  
Følgjande tema vart kontrollerte: 

• Utsleppskontroll for utslepp til vatn 
• Reinseanlegg 
• Internkontroll 

• Slamhandtering 
• Miljøovervaking 
 

 

Regelverk 
Tilsynet omfatta følgjande regelverk: 

• Lov om vern mot forurensninger og om avfall (forurensningsloven) og tilhøyrande forskrifter 
• Forskrift om begrensning av forurensning (forurensningsforskriften) 
• Forskrift om gjenvinning og behandling av avfall (avfallsforskriften) 
• Forskrift om systematisk helse-, miljø- og sikkerhetsarbeid i virksomheter 

(Internkontrollforskriften)  
• Anlegget sitt løyve etter forureiningslova, datert 3. april 2000 (utsleppsløyvet) 

 

Dokumentasjon 
Følgjande dokumentasjon vart nytta for å verifisere faktiske tilhøve: 

• Årsrapportering til Statsforvaltaren om utslepp til vatn, data frå 2019-2023 
• Internkontrolldokumentasjon  

 

Del 4: Annan informasjon 

Andre tilhøve  

Utsleppspunkt – vi ber om å få koordinatar 
Statsforvaltaren har i tilsynsaksjonen etterspurt koordinatfesta posisjon for alle utsleppspunkt. 
Korrekt posisjonering er viktig for rett plassering av prøvestasjonar i miljøovervakinga, og for riktig 
klassifisering av miljøtilstand etter vassforskrifta. 
 
Verksemda har opplyst at dei har fleire utsleppspunkt. Statsforvaltaren ber om at verksemda sender 
inn koordinatar for alle utsleppspunkt, og informasjon om kva som går i kvart avløp.  
 

Overvaking i resipienten og rapportering til Altinn  
Løyvet ved Flatråker er gamalt og har derfor ikkje konkrete krav til overvaking av miljøtilstanden 
omkring utsleppet. Overvaking av påverknad på sedimentbotn vert gjennomført kvart femte år etter 
intern rutine i verksemda, seinast i 2021 med ei punktutsleppsundersøking. Rapportar frå 
miljøgranskingar i 2011, 2016 og 2021 vart sendt til Statsforvaltaren i etterkant av tilsynet.  
 
Verksemda bør også sende miljøgranskingsrapportar inn via Altinn-systemet, slik at dei vert 
offentleg tilgjengelege i kartløysinga til Fiskeridirektoratet. I etterkant av tilsynet har verksemda 
opplyst om at dei framover vil sende inn punktutsleppsundersøkingar via Altinn, og legge inn 
vassregionspesifikke stoff i Vannmiljø-databasen.  

Det kom òg fram på tilsynet at straumtilhøve og spreiing av organisk avfall frå utsleppet ikkje er målt 
eller modellert. For betre vurderingsgrunnlag for stasjonsplassering til miljøgranskingar bør det 
gjennomførast straummålingar.  
 

Løyve som er av eldre dato 
Løyvet til lokaliteten er gamalt, og fleire av vilkåra er utdaterte sett i lys av den faktiske aktiviteten på 
anlegget og dagens kunnskap om miljøverknader av utslepp frå akvakulturanlegg. Løyve som er over 
10 år gamle kan endrast med oppdaterte vilkår som følger av dagens kunnskap og faktiske forhold, 
jf. § 18 tredje ledd i forureiningslova.   
 
Tilsynet ved Flatråker er gjort i samband med ein nasjonal tilsynsaksjon. Data frå aksjonen, i lag med 
data frå spørjeundersøking, vil inngå i Miljødirektoratet sitt arbeid med å foreslå standardiserte krav 
til landbaserte akvakulturanlegg. Vi ventar med ein full gjennomgang og oppdatering av alle gamle 
løyve (der det ikkje er søkt om endring av produksjonen) til vi får meir informasjon om kva som blir 
lagt vekt på i Miljødirektoratet sitt standardiseringsarbeid.  
 
Søknader om mindre endringar i løyva vil likevel bli behandla fortløpande. 
 

De kan kommentere på rapporten 
De har høve til å kommentere på faktiske feil i denne rapporten. Eventuelle kommentarar må 
sendast til Statsforvaltaren innan to veker etter at rapporten er motteken.  
 

Rapporten er offentleg  
Denne rapporten vil vere offentleg tilgjengeleg via postjournalen til Statsforvaltaren i Vestland på 
einnsyn.no, i tråd med offentleglova.  
 
Rapporten vil også vere tilgjengeleg på nettstaden Norske Utslipp, www.norskeutslipp.no. 

Med helsing 
 
Gunn Helen Henne Hedda Dugstad Østgaard 
senioringeniør rådgjevar 
 
Dette dokumentet er elektronisk godkjent 
 
 
Kopi til: 

• Tysnes kommune 

http://www.norskeutslipp.no/

